
Broj: 01-30-2372/24
Mostar, 7. oktobra 2024. godine

Na osnovu Odluke Vlade Hercegovačko-neretvanskog kantona o usvajanju Programa zapošljavanja pripravnika u 2024. godini u kantonalnim organima uprave, upravnim organizacijama i drugim službama, organima i institucijama Hercegovačko-neretvanskog kantona, broj: 01-1-02-2210/24 od 20. septembra 2024. godine, Komisija Vlade HNK za provođenje procedure prijema pripravnika  po Programu zapošljavanja  pripravnika  u 2024. godini, raspisuje

 J A V N I  P O Z I V   
za prijem 100 pripravnika u kantonalne organe uprave, upravne organizacije i druge službe, organe i institucije Hercegovačko-neretvanskog kantona

a) Pripravnik – 100 izvršitelja s VSS
Pripravnici će obavljati poslove u svrhu osposobljavanja za rad u okviru svoje struke i sticanja potrebnog radnog iskustva za polaganje ispita općeg znanja odnosno stručnog ispita.

      Ugovor s pripravnikom biće zaključen na 12 mjeseci. 

Plaće pripravnika obračunavat će se na način da se najniži koeficijent složenosti poslova VSS (stručni saradnik) umanji za 20%. 

b) USLOVI:

Posebni uslovi za zaključenje ugovora s pripravnikom, pored općih uslova propisanih zakonom, su da: 

· ima VSS/VII stepen stručne spreme ili visoko obrazovanje najmanje prvog ciklusa Bolonjskog sistema studiranja koji se vrednuje sa 180 ECTS bodova odgovarajuće struke.
· nema ostvaren radni staž/iskustvo u struci nakon sticanja visoke stručne spreme.

c) KRITERIJI:

· Uspješnost (prosjek ocjena završenog studija);

· Nagrade za uspjeh tokom studiranja;

· Socijalni i materijalni status;

· Trajanje nezaposlenosti nakon sticanja diplome visokog obrazovanja odnosno visoke stručne spreme; 

· Intervju. 

Informacija o mjestu i vremenu održavanja intervjua biće naknadno objavljena na web -stranici Vlade HNK ( www.vlada-hnz-k.ba ).

Ako kandidat ne pristupi intervjuiranju, smatrat će se da je odustao.

d) PRIJAVA NA JAVNI POZIV

Krajnji rok za prijavu kandidata na Javni poziv je 22. 10. 2024. godine. 

Kandidati su dužni, uz prijavni obrazac koji mogu preuzeti sa službene stranice Vlade HNK, www.vlada-hnz-k.ba, dostaviti detaljnu biografiju s obaveznim podacima (datum -datum prijave na evidenciji Službe za zapošljavanje HNK u zvanju za koje se traži sticanje iskustva i dužina čekanja na zaposlenje u struci prema evidenciji službe; prosjek ocjena završenog studija; izjava o socijalnom i materijalnom statusu kandidata (pr. invaliditet kandidata veći od 60%, pozivanje na pravo prioritetnog zapošljavanja na osnovu Zakona o dopunskim pravima boraca i članova njihove porodice, korisnik pučke kuhinje ili korisnik socijalne pomoći…) 

Smatra se da su podaci iz prijave i biografije izjavljeni pod punom moralnom, materijalnom i krivičnom odgovornošću i  podliježu provjeri kod nadležnih službi. 

Dokaze o ispunjavanju općih i posebnih uslova za zaključenje ugovora i dokumentaciju kojom potvrđuju svoje navode, odabrani kandidati dostavit će naknadno, prilikom zaključivanja  ugovora.

Ukoliko odabrani kandidat ne priloži navedena dokumenta, zaključenje ugovora biće  ponuđeno sljedećem kandidatu sa Liste uspješnih kandidata. 

Komisija Vlade HNK provest će proceduru po Javnom pozivu.

Nepotpune i nepravovremene prijave, kao i prijave kandidata koji ne ispunjavaju uslove javnog poziva, neće biti razmatrane.  

Izbor kandidata i strukturu kandidata s utvrđene Liste izvršit će rukovoditelj kantonalnog organa/poslodavac koji vrši prijem pripravnika, uz saglasnost premijerke.

Prilikom odabira kandidata rukovoditelj će voditi računa o: deficitarnosti zanimanja, nastojati da struktura pripravnika odražava nacionalni sastav stanovništva u Kantonu, zastupljenosti kandidata iz svih općina i gradova u Kantonu (teritorijalni princip).

U cilju zaštite ličnih podataka kandidata, a primjenom odredbi Zakona o zaštiti ličnih podataka („Službeni glasnik BiH“ broj 54/04 i 12/09) svim kandidatima će prilikom prijave na Javni poziv biti dodijeljen identifikacijski broj - šifra koja će biti korištena u proceduri odabira umjesto ličnog imena i prezimena, i ona će biti i na potvrdi o prijemu podneska – prijave. Svaki kandidat je dužan čuvati tajnost identifikacijskog broja - šifre. Kandidatu koji prijavu na Javni poziv dostavi putem preporučene pošte, dodijeljeni identifikacijski broj – šifra biće saopštena putem e-maila iz prijavnog obrasca.
Napomena: Dostavljanje kontakt telefona i e-maila je obavezno radi dodjele šifre svakom kandidatu. Obavijest o datumu održavanja intervjua/razgovora s kandidatima biće objavljena na službenoj web-stranici Vlade HNK.  
Osoba koja nije podnijela pravovremenu i urednu prijavu ili ne ispunjava formalne uslove iz poziva, ne smatra se kandidatom prijavljenim na poziv. Urednom se smatra samo prijava koja sadrži sve podatke i prilog naveden u pozivu.

Prijave na Javni poziv mogu se dostaviti preporučenom poštom na adresu: Vlada HNK,  Stjepana Radića broj 3, 88000 Mostar, s naznakom: „Prijam 100 pripravnika-prijava“ ili lično na protokol Vlade HNK  svakim radnim danom od  09:00 do 10:30 sati. 
PREDSJEDNIK KOMISIJE
Marija Zovko
